
ПАМЫЛКА
ЦІ ПРАЛІЧАНЫ КРОК?

ЯК АДАБ’ЕЦЦА НА БЕЛАРУСІ
ЗМЕНА КІРАЎНІКА Ў РАСІІ?

АПЫТАННЕ НА СТАР. 2

«БЕЛАРУСКІ ТЫДЗЕНЬ»
У ЕЎРОПЕ
ЕЎРАПАРЛАМЕНТ АДЗНАЧЫЦЬ 90-Я ЎГОДКІ
БЕЛАРУСКАЙ НАРОДНАЙ РЭСПУБЛІКІ

РАЗВАГІ ВАЛЕРЫЯ ФІЛІНА ПРА
АЛЯКСАНДРА КАЗУЛІНА НА СТАР.4

10–13  сакавіка  ў  Страс
бургу  ў  рамках  чарговай
сесіі Еўрапарламента прой
дуць мерапрыемствы ў гонар
90х угодкаў абвяшчэння Бе
ларускай  Народнай  Рэс
публікі пад назвай «Беларускі
тыдзень».

Сярод гасцей «Беларуска
га тыдня» будуць старшыня
Еўрапарламента  ГансГерт
Потэрынг, кіраўнік фракцыі
Еўрапейскай  народнай
партыі Джозэф Доўл, кіраўнік
камітэту замежных сувязяў
Яцэк СарыюшВольскі.

Паводле кіраўніка парла
менцкай дэлегацыі па сувя
зях з Беларуссю, польскага
дэпутата Яцка Пратасевіча,
праграма  ўключае  паказ
фільма рэжысёра Юрыя Хаш
чавацкага «Плошча», выставы
мастакоў Алеся Марачкіна й
Рыгора Сітніцы, фатографаў
Ігара  Крашэўскага  і  Адама
Тухлінскага.  Запланаваны
таксама выступ гурта Змітра
Вайцюшкевіча  «WZ
Orchestra».

Цягам  тыдня  адбудуцца
дыскусіі й сустрэчы з прад
стаўнікамі  беларускай  гра
мадскасці, іх прэсканферэн
цыя, а таксама абмен думкамі
на тэму «Незалежная Бела
русь – неад’емная частка Еў

ропы». Будзе ўзнімацца пы
танне, якое лабіруюць бела
руская апазіцыя  і дэпутаты
Еўрапарламента, – пра пані
жэнне памеру консульскага
збору з беларусаў за шэнген
скія візы.

Сярод  24х  запрошаных
беларусаў – старшыня Рады
Беларускай  Народнай  Рэс
публікі Івонка Сурвілла, лідэр
Руху «За Свабоду» Аляксандр

Мілінкевіч, старшыня Партыі
БНФ  Лявон Баршчэўскі, эка
наміст,  намеснік  старшыні
Аб’яднанай  грамадзянскай
партыі  Яраслаў  Раманчук,
адзін з маладзёвых лідэраў
Павел Севярынец, паэт і дып
ламат Генадзь Бураўкін, пра
ваабаронцы Алесь Бяляцкі  і
Валянцін Стэфановіч,  іншыя
госці.

Між  тым,  сустаршыні

Агульнанацыянальнага арг
камітэту  святкавання  90х
угодкаў  БНР  Генадзь  Бу
раўкін, Радзім Гарэцкі, Аляк
сей Марачкін падалі заяву на
імя старшыні Мінгарвыкан
кама Міхаіла Паўлава. У зая
ве гаворыцца пра неабход
насць  мемарыялізацыі
мясцін, звязаных з утварэн
нем  Беларускай  Народнай
Рэспублікі.

Аргкамітэт прапануе ўста
ляваць памятныя шыльды ў
наступных месцах: на будын
ку  Тэатра  імя  Янкі  Купалы,
дзе ў снежні 1917 году пра
ходзіў Усебеларускі Кангрэс;
на будынку сённяшняга Му
зычнага ліцэя (пл. Свабоды,
7),  дзе  ў  лютым  1918  году
была прынятая Першая Ус
таўная  грамата  БНР;  на  бу
дынку на вуліцы Валадарска
га,  9,  дзе  25  сакавіка  1918
году Радай БНР была прыня
тая Трэцяя Устаўная грамата;
на будынку Рэспубліканскага
дому працаўнікоў мастацтва
(сёння  праспект  Незалеж
насці, 26 — былы Юбілейны
дом),  дзе  з  17  жніўня  1918
году працавала Рада БНР.

Аргкамітэт гатовы распа
чаць збор подпісаў грамад
зян у падтрымку ініцыятывы.

Паводле СМІ

За распаўсюд гэтых улётак суддзя Цэнтральнага суду беларус-
кай сталіцы арыштавала на пяць сутак маладзёвага актыві-
ста Максіма Сергяйца. Мінск, 5 сакавіка 2008 году. Фота з інтэр-
нэт-сайта Радыё Свабода.

ЯК АДАБ’ЕЦЦА НА БЕЛАРУСІ
ЗМЕНА КІРАЎНІКА Ў РАСІІ?
ПАВЕЛ ДАНЭЙКА, ЭКАНАМІСТ:

“ЗМЕНАЎ  НЕ БУДЗЕ”
Не будзе ніякіх зменаў. Я неяк намагаўся сваім расійскім сяб
рам  растлумачыць розніцу паміж палітычнымі сістэмамі ва
Ўкраіне і ў Расіі. Ва Ўкраіне за год да выбараў усе ведаюць
практычна ўсіх кандыдатаў у прэзідэнты, але не ведаюць, хто
пераможа. У Расіі – а я гэта казаў яшчэ да вылучэння Мядзвед
зева – ніхто на той момант не ведаў кандыдата ў прэзідэнты,
але ўсе ведалі, хто пераможа: пераемнік Пуціна. Таму, калі мы
загадзя ведаем, хто пераможа, чаму нешта павінна змяніцца?
Можа быць, у працяглым часе, а не ў блізкім, нейкія пераме
ны будуць адбывацца. Але яны будуць вызначацца не асобаю,
а раскладам палітычнай і эканамічнай сітуацыі ў Расіі.

СЯРГЕЙ, БАНКАЎСКІ РАБОТНІК:

“НЕ БАЧУ ВЫРАЗНАЙ ПАЛІТЫКІ”
Нічога не зменіцца. Бо як можа змяніцца тое, чаго няма? Я не
бачу ніякай выразнай палітыкі Расіі адносна Беларусі. Будуць
усё тыя ж тосты за інтэграцыю і братэрства. Але сур’ёзных
крокаў да захопу нашай эканомікі не будзе. Усе гэтыя “смач
ныя кавалкі” беларускай народнай гаспадаркі пакінуць Лука
шэнку. Хай сам імі ласуецца. Усе Белазы і Белшыны не вартыя
аднаго газавага радовішча ў Расіі. Расійскі рубель уводзіць
гвалтам? Навошта? Каб Белшыну падтрымаць?..

АНДРЭЙ ФЁДАРАЎ, ПАЛІТОЛАГ:

“МЫ ПАКУЛЬ ВЕДАЕМ МЯДЗВЕДЗЕВА
ЯК ЦЕНЬ ПУЦІНА”
Ідзе даволі моцны ціск, падмацаваны эканамічна. Сэнс якога
– уцягнуць Беларусь у брацкія абдымкі, каб з іх нельга было
ўжо вырвацца ні эканамічна, ні палітычна. Пра гэта сведчаць
адносна танны газ,  ільготныя крэдыты. Калі б гэта было не
так, не з’явілася б такая колькасць заяваў пра тое, што сёле
та, маўляў, трэба праводзіць рэферэндум аб канстытуцыйным
акце Саюзнай дзяржавы. Але гэта тычыцца сённяшняга дня.
Што будзе далей – сказаць цяжка. Мы не ведаем Мядзведзе
ва як кіраўніка. Мы пакуль што ведаем яго, фактычна, як
цень Пуціна.

ВАСІЛЬ, БЕСПРАЦОЎНЫ:

“АДАБ’ЕЦЦА НА МАІМ НАСТРОІ”
Адаб’ецца на маім настроі. Усё ж не так у нас і кепска. Бо ў нас
безнадзейнасць зразумелая. Яна мае канкрэтнае прозвішча і
твар. А там яна бязлікая, размытая  і ад таго яшчэ больш
змрочная. Не варта пераймаць іх досвед. Сядзі, дарагі Рыго
равіч, без наступнікаў і спадкаемцаў. Пакуль не саспееш.

ВІКТАР МАРЦІНОВІЧ,
НАМЕСНІК ГАЛОЎНАГА РЭДАКТАРА “БЕЛГАЗЕТЫ”:

“НА ПРАЦЯГУ 2008 ГОДУ КІРАЎНІК
РАСІІ НЕ ЗМЕНІЦЦА”
Адаб’ецца вельмі сур’ёзна. Але ж праблема ў тым, што на пра
цягу 2008 году кіраўнік Расіі не зменіцца. Ім будзе заставац

ца Ўладзімір Пуцін, пасада якога часова будзе перайменава
ная  ў  пасаду  прэм’ерміністра.  Але  ж  спецыфіка  пасады
Дзмітрыя Мядзведзева такая, што ён можа аднойчы паве
рыць, што ён сапраўды прэзідэнт. Дык вось, калі Мядзведзеў
зразумее, што ён прэзідэнт дэфакта, і што ён мае права рэа
лізоўваць нейкую ўласную палітыку, у Расіі можа адбыцца
нейкая  адліга. І калі там адбудзецца пераход да нармальных
адносінаў з Захадам, Захад у асобе Мядзведзева атрымае
партнёра і ў дыялогу па дэмакратызацыі Беларусі.

УЛАДЗІМІР, НАСТАЎНІК ГІСТОРЫІ:

“НАМ ПАКІНУЦЬ ТОЛЬКІ СЦЯГ”
Чым  больш  вытанчаны  і  больш  падобны  на  еўрапейца
расійскі імператар, тым горш для нас. Дубаломная інтэграцыя
Ельцына была разгульнай папойкай з біццём посуду, салю
тамі, абдымкамі і пацалункамі. Але рэальнай пагрозы нашай
незалежнасці гэта не несла. А вось імпазантны Мядзведзеў,
які ў Крамлі сядзіць і пафранцузску гаворыць пра свабоду,
гэта сур’ёзна. Тут нашаму саўгасніку будзе яшчэ цяжэй ад
розніць, дзе расійскія  катлеты, а дзе  мухі. Заблытаюць так,
што застанемся спачатку без сваёй эканомікі, а пасля і без су
верэнітэту. Нам пакінуць хіба толькі чырвоназялёны сцяг,
каб не надта гаравалі.

АНАТОЛЬ ЛЯБЕДЗЬКА, ПАЛІТЫК:

“БУДЗЕ ПАГРОЗА СУВЕРЭНІТЭТУ”
Ад перамены месцаў складнікаў сума не мяняецца. І Мядзвед
зеў, і Пуцін, нягледзячы на тое, што яны самі па сабе асобы,
усё ж такі прадстаўляюць адну частку расійскай палітычнай
эліты. Яны, у пэўнай ступені, палітычныя менеджэры гэтай эл
іты. Гэта азначае, што мяняюцца асобы, а курс і стратэгія зас
таюцца нязменнымі. Не будзе прымітыўнага штурму Беларусі
праз палітычныя інструменты. А будзе выкарыстаны інстру
мент эканамічнага ўздзеяння. Гэта адзіная грашовая адзінка,
гэта “фамільнае срэбра” Беларусі – спіс з прыкладна 120ці
прадпрыемстваў, да якіх выказвае цікавасць расійскі бізнес.
Гэта прасоўванне такіх праектаў, як атамная станцыя. Будзе
ўзмацняцца пагроза эканамічнаму суверэнітэту.  І Пуцін,  і
Мядзведзеў будуць глядзець на Беларусь, як на карабель, які
не павінен даплысці да еўрапейскіх берагоў. І хай ён затоне,
але каля расійскага берагу.

ВАЛЯНЦІН АКУДОВІЧ, ФІЛОСАФ:

“А ЦІ ЗМЕНІЦЦА РАСІЯ?”
Напэўна, трэба быць вешчуном, каб пэўна сказаць, што і як
будзе ў звязку з пераменай вышэйшага кіраўніцтва Расіі.
Таму што, папершае, мы не ведаем,  як гэтая змена адаб’ец
ца на самой Расіі. І што ў звязку з гэтай зменай будзе з ёй са
мой. Напачатку, зразумела, радыкальных зменаў чакаць не
выпадае. А вось далей усё настолькі ў тумане, што ўсе гэтыя
спадзевы на ліберальнасць Мядзведзева – гэта нават не версіі,
а проста лагічныя схемы, якія радыкальна будуць змяняцца ў
залежнасці ад сітуацыі ў самой Расіі. Таму найперш я б пас
тавіў пытанне – ці зменіцца Расія ад гэтага? Сам прыход но
вага кіраўніка ні пра што не кажа. Ад таго, хто там, у Расіі,  –
Пуцін, Мядзведзеў, нейкі імярэк – самі па сабе не пераменяц
ца яе стасункі ні з Беларуссю, ні са светам.

СуседзіАдным абзацам

НАПЕРАД, У “ШЭРУЮ ЗОНУ”

Не паўсюль, дзе на
шыльдзе напісана слова
«дэмакратыя», дэмакра-

тыя існуе насамрэч.
Такая выснова ўтрымлі-

ваецца ў даследаванні
нямецкага Фонда

Бертэльсмана за 2008
год. Даследаванне

развіцця дэмакратыі
праводзілася ў 125-ці

дзяржавах свету. Па-за
яго рамкамі засталіся

вядучыя індустрыяль-
ныя дзяржавы, у тым

ліку і Германія. (Краіны
«вялікай сямёркі»

нашмат апярэджваюць
усе астатнія паводле
свайго эканамічнага

багацця і магчымасцяў.
– рэд.)

Вынік  атрымаўся  даволі
нечаканы.  Пры  тым,  што
колькасць  краінаў,  у  якіх  з
2006 году былі праведзеныя
свабодныя выбары, павялічы
лася з 69ці да 79ці, аднача
сова вырасла колькасць так
званых “дэфектных дэмакра
тыяў”. Да іх належыць сёння
41 дзяржава.

Хоць яны ў нейкай ступені
адпавядаюць  дэмакратыч
ным стандартам, на практы
цы ў гэтых краінах выяўлены
сур’ёзныя адхіленні ад прын
цыпаў прававой дзяржавы –
напрыклад, улады перашкад
жаюць дзейнасці апазіцыі  і
маніпулююць выбарамі.

“Яны  знаходзяцца  ў  шэ
рай зоне паміж дэмакратыяй
і аўтакратыяй”, — сцвярджае
кіраўнік праекту Хаўке Харт
ман. Самым яскравым прык
ладам “дэфектнай дэмакра
тыі”  ў  дакладзе  названая
Расія (яна заняла 59 месца ў
“індэксе трансфармацыі”). У
гэтую  ж  групу  ўваходзіць  і
Венесуэла (79).

А найбольшага поспеху за
апошнія тры гады, як свед
чаць вынікі, дамаглася Чэхія,
якая выйшла з 3га месца на
1е, апярэдзіўшы Славенію.
(Славенія, дарэчы, да ліпеня
старшынюе ў Еўразвязе). 3е
месца цяпер займае Эстонія.
Не нашмат адстала ад Чэхіі  і

былая  саюзная  Славакія  –
яна на 7м. Чэхію паводле на
сельніцтва (каля 10ці мільё
наў)  і  шмат  у  чым  паводле
гістарычнага досведу можна
параўнаць з Беларуссю. Але
наша краіна, на вялікі жаль,
сёння не ўваходзіць нават у
групу “дэфектных”.

Яна  патрапіла  ў  лік  50
дзяржаваў, дзе не выконва
юцца  нават  мінімальныя
стандарты  дэмакратыі.  РБ
займае  89е  месца,  паміж
Камбоджай  і  Камерунам.
Прычым,  за  тры  апошнія
гады Беларусь апусцілася на
6 пунктаў,  і цяпер яе раней
шае месца займае Бенін.

Україна, да прыкладу, зай
мае нашмат больш высокае,
35е  месца.  (Хоць  і  яна  за
апошні час крыху здала пазі
цыі.) Замыкаюць індэкс М’ян
ма і Самалі.

А вось да ліку сапраўдных
дэмакратыяў з развітай рын
кавай эканомікай належаць
усяго  толькі  14  дзяржаваў.
Гэта восем новых членаў ЕЗ,
у тым ліку Літва, якой удало
ся ўзняцца на ганаровае 6е
месца. Ёсць таксама краіны
Азіі (Тайвань, Паўднёвая Ка
рэя)  і  Лацінскай  Амерыкі
(Чылі, Уругвай і КостаРыка). У
параўнанні  з  2006м  годам
толькі адной краіне ўдалося
ўвайсці ў групу лідэраў. Гэта
Латвія. Усе краіны гэтай гру
пы вызначаюцца тым, што іх
сістэмы без асаблівых стратаў
пераносяць крызісы і змену
ўрадаў. У Польшчы (9е мес
ца)  рэжым  братоў  Ка
чыньскіх і іх папулісцкая пал
ітыка  у  выніку  нічога  не
змянілі  ў  дэмакратычных
стандартах краіны, — канста
туюць аўтары даследавання.

Цікава, што самыя мала
дыя члены Еўразвяза – Румы
нія  і  Балгарыя  –  трапілі  ў
другую групу: “прагрэсіўная
трансфармацыя”.  Абедзве
краіны прымаюць недастат
кова захадаў у барацьбе з ка
рупцыяй. Але само ўступлен
не ў ЕЗ стала моцным стыму
лам для палітычных зменаў у
гэтых краінах.

Паводле WELT ONLINE

ПАМІЖ ДЭМАКРАТЫЯЙ І АЎТАКРАТЫЯЙ

3 сакавіка маладзёвым
актывістам Аб’яднанай гра-
мадзянскай партыі Міхаілу
Пашкевічу і Міхаілу Крыва-
ву, а таксама маладафрон-
таўцу Ўладзіміру Сяргееву
былі выстаўлены афіцый-
ныя абвінавачанні ў крымі-
нальнай справе за мітынг
прадпрымальнікаў 10 студ-
зеня. Са статусу падазрава
ных яны пераводзяцца ў абв
інавачаныя паводле артыку
лу «Арганізацыя і падрыхтоў
ка дзеянняў, што груба пару
шаюць  грамадскі  парадак,
або актыўны ўдзел у іх». Па
водле гэтага артыкулу пра
дугледжваецца пакаранне ад
штрафу да трох гадоў пазбаў
лення волі. З усіх трох узятая
падпіска аб нявыездзе. Усяго
ў справе фігуруюць ужо 14
чалавек. Андрэй Кім, які зна
ходзіцца  ў  СІЗА  нібыта  за
збіццё міліцыянтаў, таксама
фігуруе ў гэтай крыміналь
най  справе.  4  сакавіка  быў
арыштаваны  на  трое  сутак
віцебскі  прадпрымальнік
Сяргей Парсюкевіч. Яму паг
ражае да шасці гадоў зняво
лення за збіццё дзяжурнага
падчас  адміністрацыйнага
арышту.

4 сакавіка вядомаму бе-
ларускаму мовазнаўцу, літа-
ратару і перакладчыку, ця-
парашняму старшыні
партыі БНФ Лявону Барш-
чэўскаму споўнілася 50

разу на 13,9 %.  Новыя цэны
тычацца запраўкі транспарт
ных сродкаў. У Мінэканомікі
гэтае павышэнне тлумачаць
падаражаннем  газу,  што
імпартуецца з Расіі.

Вядомыя расійскія гра-
мадскія дзеячы падтрымалі
ў сваім лісце вылучэнне
старшыні Беларускай сацы-
ял-дэмакратычнай партыі
(Грамада) Аляксандра Казу-
ліна на прэмію Андрэя Саха-
рава. Прэмія штогод прысуд
жаецца Еўрапейскім парла
ментам. Сярод падпісантаў —
Алена Бонэр, удава акадэмі
ка Сахарава, старшыня фон
ду  ягонага  імя.  У  інтэрв’ю
Радыё  Рацыя  Бонэр,  якая
жыве  на  эміграцыі  ў  ЗША,
зазначыла, што, на яе думку,
прэміі і павагі заслугоўваюць
не толькі Казулін, але ўсе бе
ларускія апазіцыянеры.

Беларускія памежнікі ў
пашпартах грамадзянаў Бе-
ларусі, якім адмоўлена ў вы-
ездзе за мяжу, ставяць ця-
пер адмысловы штамп .
Унутры штампа сіняга колеру
— дата і непісьменны надпіс:
«У выезде адказана». У карот
кай  фразе  адразу  дзве  па
мылкі. Па беларуску правіль
на: «У выездзе адмоўлена».

Падчас паездкі Аляксанд-
ра Мілінкевіча ў Брэсцкую
вобласць міліцыя затрым-
лівала яго шэсць разоў за
два дні. Так, па дарозе з Брэ
ста  ў  Кобрын  машыну,  на
якой ехаў Мілінкевіч, затры
малі  супрацоўнікі  ДАІ.  Яны
прапанавалі праехаць у адд
зяленне, не патлумачыўшы
пры гэтым прычын. Давялося
лідэру Руху “За Свабоду” ісці
да Кобрына пешшу. На суст
рэчу з ім, нягледзячы на пра
ліўны дождж, прыйшлі каля
трох дзясяткаў чалавек. Па
заканчэнні сустрэчы да палі
тыка  падышлі  міліцыянты  і
прапанавалі прайсці ў РАУС.
Напярэдадні адбылася суст
рэча Аляксандра Мілінкевіча
з жыхарамі Брэста, на якой
прысутнічала каля 200 чала
век.  Перад  сустрэчай  аўта
мабіль палітыка затрымлівалі
чатыры разы, а пасля гутаркі
спрабавалі дапытаць у сувязі
з правядзеннем несанкцыя
наванай акцыі.

гадоў. Рэдакцыя газеты «Сва
бода» далучаецца да вінша
ванняў юбіляра і жадае яму
моцнага  здароўя  і  новага
плёну ў творчай, навуковай і
палітычнай дзейнасці на ка
рысць  беларушчыны.    (На
здымку: Лявон Баршчэўскі на
з’ездзе партыі БНФ у снежні
2007 году. Мінск, фота з архі
ву).

5-га сакавіка цана на
звадкаваны прыродны газ у
Беларусі павялічылася ад-

ПАМЫЛКА ЦІ ПРАЛІЧАНЫ КРОК?
ПАВОДЗІНЫ АПАЗІЦЫЯНЕРА ВЫКЛІКАЛІ СУПЯРЭЧЛІВУЮ РЭАКЦЫЮ

Аляксандр Казулін ізноў у
турме. Ва ўмоўнадатэрміно
вым вызваленні яму адмоў
лена. Час падвесці вынікі ка
роткатэрміновага з’яўлення
Аляксандра Казуліна на волі.

Папершае,  улада  ізноў
прадэманстравала свой твар
ва ўсёй яго прыгажосці. На
пачатку яна не збіралася на
ват  адпускаць  Аляксандра
Казуліна  развітацца  з  жон
кай. Больш за тое, спецслуж
бы актыўна распаўсюджвалі
чуткі, што былы кандыдат у
прэзідэнты звар’яцеў і сам не
жадае ўдзельнічаць у паха
ванні.

Да  таго  ж  структуры
ўлады давялі сваю няздоль
насць каардынаваць хаця б
выказванні яе прадстаўнікоў.
Раніцай  25  лютага  кіраўнік
калоніі Віталь Агністыкаў па
ведаміў  праваабаронцам,
што рыхтуе адмову Аляксан
дру Казуліну ў выездзе на па
хаванне  жонкі.  А  праз  не
калькі гадзін пракуратура за
явіла, што палітык нібыта не
звяртаўся  з  просьбай  ад
пусціць яго развітацца.

Потым Казуліну ўсё ж далі
“кароткатэрміновае спаткан
не”, і Агністыкаў асабіста пры
вёз зняволенага дахаты. Але
падзеі, якія папярэднічалі гэ
таму,  інакш  як  маральным
катаваннем цяжка назваць.

І,  нарэшце,  калі  Казулін
вярнуўся ў калонію, стала вя
дома  пра  рашэнне  наконт
яго  ўмоўнадатэрміновага
вызвалення: яно адмоўнае.
Прычым, рашэнне прынятае
было яшчэ 30 студзеня, але
гэты факт цэлы месяц замоў
чваўся. А міністр унутраных
спраў Уладзімір Навумаў не
знайшоў больш моцнага абг
рунтавання гэтага, чым тое,
што Казулін з’яўляецца зло
сным парушальнікам рэжы
му. Неўзабаве высветлілася,
за  што  зняволенаму  рабілі
заўвагі. Пасля 53 дзён гала
доўкі ляжаў удзень на сваім
ложку пад коўдрай, альбо –
не зашпіліў гузік і г.д. Сур’ёз
ныя злачынствы!

Такім чынам, Казулін пра
цягнуў Лукашэнку руку і ад
разу атрымаў па ёй. Такі сцэ

нар быў абсалютна прадка
зальным. Сёння Лукашэнка
лічыць, што гэта не яму мо
гуць  дараваць,  а  толькі  ён.
Таму адпаведныя заявы Казу
ліна не маглі выклікаць у ця
перашняга кіраўніка дзяржа
вы нічога іншага, акрамя аз
лобленасці.

З другога боку, прымірэн
чай пазіцыяй Казуліна расча
раваная і значная частка дэ
макратычнага  электарату.
Гэта лёгка можна адсачыць
на інтэрнэтфорумах ці про
ста  ў  гутарках  з  тымі,  хто
цікавіцца палітыкай. Перат
варэнне рашучага марпеха ў
беларускага Махатму Гандзі
(прыхільніка  супраціву  злу
выключна негвалтоўнымі ме
тадамі)  ухвалілі  далёка  не
ўсе.

Цяпер пытанне ў тым, ці
апошнія заявы наконт замі
рэння адлюстроўваюць сап
раўдную пазіцыю Аляксандра
Казуліна, ці яны выкліканыя,
так бы мовіць, патрабаван
нямі бягучага часу. Усё зале
жыць ад таго, на каго ў сап
раўднасці  былі  разлічаныя
гэтыя заявы.

Калі  на  Лукашэнку,  дык
справа – дрэнь. Бо гэта свед
чыла б пра тое, што ў Казулі
на з’явіліся абсалютна неабг
рунтаваныя ілюзіі наконт яго
асабістых якасцяў кіраўніка
дзяржавы.

Аднак цалкам можа быць,

што гэтыя заявы – даніна За
хаду.  Еўрапейскія  палітыкі
даўно спрабуюць “разруліць”
сітуацыю з Казуліным згодна
са сваімі ўяўленнямі пра бе
ларускую рэчаіснасць. Яны
спрабуюць  правесці  такую
камбінацыю,  у  якой  вызва
ленне палітыка не выглядала
б  істотнай саступкай з боку
Лукашэнкі. Казуліна схілялі
да таго, каб ён звярнуўся да
прэзідэнта  з  просьбай  пра
памілаванне.  Рабіць  гэта
былы кандыдат у прэзідэнты
адмовіўся. Аднак, каб не ад
маўляць  Захаду  наогул,  у
якасці  эрзацу  прапанаваў
публічныя прымірэнчыя вы
казванні.

Ёсць і іншая верагоднасць.
Не выключана, што новы воб
раз  Казуліна  разлічаны  на
беларускую наменклатуру. У
свой  час  яна  з  цікавасцю
прыглядалася да апальнага
рэктара Белдзяржуніверсітэ
та.  Аднак  імідж  рашучага
марпеха, які абраў Казулін,
быў памылкай. Ён проста спа
лохаў  наменклатуру,  якая
ўбачыла яшчэ аднаго Лука
шэнку, яскрава ўявіла сабе
наступствы ягонага прыходу
да ўлады і, відаць, вырашыла,
што лепей у гэтую авантуру
не ўвязвацца.

Магчыма,  цяперашні  Ка
зулін будзе для чыноўнікаў
больш  прымальным  і  ціка
вым. Але так гэта ці не, выс

ветліцца значна пазней. Па
куль  што  можна  канстата
ваць, што паводзіны віднага
апазіцыянера выклікалі ў ак
тыўнай часткі грамадства су
пярэчлівую рэакцыю.

Аднак не варта чапляцца
да хібаў ў выказваннях палі
тыка. Трэба браць пад увагу і
тое,  што  ён  знаходзіўся  ў
страшэнна стрэсавай сітуа
цыі з прычыны смерці жонкі,
да таго ж амаль не спаў не
калькі сутак.

Так ці інакш, выхад Казул
іна  на  волю  будзе  для  яго
шанцам пачаць палітычную
кар’еру сапраўды з амаль чы
стага аркуша. І галоўнае пы
танне  палягае  ў  тым,  якога
Казуліна мы пабачым у буду
чыні. Тады і высветліцца, ці
былі ягоныя нядаўнія заявы
памылкай, ці, наадварот, не
абходным і дакладна пралі
чаным крокам.

Валеры Філін

Ад рэдакцыі:Ад рэдакцыі:Ад рэдакцыі:Ад рэдакцыі:Ад рэдакцыі: На прэс-
канферэнцыі ў Мінску перад

сваім вяртаннем у калонію
Аляксандр Казулін не быў
адназначна міралюбны ў

адносінах да кіраўніка
дзяржавы. У прыватнасці,

адказваючы на пытанне – а
што будзе, калі Лукашэнка

не заўважыць працягнутую
яму руку, ён адказаў, што

тады ўсім стане канчаткова
зразумела, кім насамрэч

ёсць гэты чалавек. Крыху
пазней Казулін назваў сябе
“антаганістам Лукашэнкі”.

Акрамя таго, ён даў
зразумець, што памкненне

пасла Германіі Вайса
дапамагчы вывезці

палітвязня з Беларусі разам
з смяротна хворай жонкай
хоць і было прадыктавана

найлепшымі пачуццямі, але
ж добрыя намеры часам

вядуць не ў той бок.
Галоўны пафас заяваў

Казуліна палягаў на тым,
што ён застаецца ў Беларусі,

са сваім народам.

Аляксандр Казулін у Мінску падчас кароткатэрміновага вод-
пуску з турмы. 27 лютага 2008 году.

“ЛЕНІНЫ” –
МАЛЫЯ І ВЯЛІКІЯ

Гаспадыня

РАЗВІТАННЕ З ІМІ ЗАЦЯГНУЛАСЯ

Агляд пошты

“Леніны” працягваюць “уп
рыгожваць”  плошчы  бела
рускіх гарадоў, у тым ліку  і
Плошчу  Незалежнасці  ў
Мінску. Цікава, што ідэю пад
назвай  “манументальная
прапаганда” прапанаваў сам
Ленін у 1918 годзе, гэта была
адна з чарговых задач Савец
кай улады.

Сваёй ідэяй Ленін падзял
іўся  з  Луначарскім.  “Ману
ментальнае мастацтва – мас
тацтва дарагое”, – засумня
ваўся Луначарскі. А Ленін су
пакоіў: “Калі ласка, не думай
це, што я пры гэтым уяўляю
сабе мармур, граніт і залатыя
літары. Пакуль мы ўсё мусім
рабіць сціпла”.

Але пасля з’явіліся марму
ровыя помнікі Леніну з зала
тымі літарамі, можа і не веч
ныя,  але  дакладна  –  доўга
тэрміновыя.

Амаль  пра  кожнага  з  іх
ёсць анекдоты. Самы распаў
сюджаны – пра помнік Леніну
з дзвюма кепкамі – адна на
галаве, другая ў руцэ. Быц
цам бы такога Леніна выраб
іла брыгада цыганоўшабаш
нікаў, якая вельмі хутка вы
рабляла гэтыя помнікі па на
чах,  вандруючы  з  гораду  ў
горад.    Ці  пра  “павешаны”
помнік Леніну ў Воршы… Ра

бочыя доўга думалі, як пад
чапіць скульптуру так, каб не
пашкодзіць.  Чапляць  пад
руку – можна руку адламіць.
І знайшлі простае рашэнне –
зачапілі  пятлёй  проста  за
шыю  ды  сталі  падымаць.  У
гэты  час  ішоў  супрацоўнік
гаркама партыі. Чалавек, на
пэўна, ідэйны...  «Вы што? Ле
ніна вешаеце!!!» З паўгадзіны
Ленін з пятлёй на шыі боўтаў
ся на кране, пакуль партый
ны работнік тлумачыў рабо
чым: вы не тое робіце.»

А падчас масавых святаў
ды народных гулянняў паста
мент аршанскага Леніна ця
пер  выкарыстоўваюць  як
барную стойку – выстаўля
юць  там  «батарэі»  бутэлек.
Гэта  «спадчына»  савецкай
імперыі. Ці мы развітаемся з
ёй, ці яна застанецца нашым
нашчадкам?

На  мітынгу  7  лістапада
1990 году на плошчы Неза
лежнасці (а тады яшчэ Лені
на) ў Мінску народ, які саб
раўся  на  плошчы,  вярнуў
“правадыру” яго “дары” – фу
файку, якая была ў 30я гады
амаль  што  “нацыянальным
адзеннем” савецкага чалаве
ка ды калючы дрот. Гранітны
ідал спакойна прыняў “дары”
і застаўся на сваім пастамен
це ў цэнтры беларускай стал
іцы.

Пасля  1917  году  баль
шавікі пераназвалі ўсё, што
нагадвала пра ранейшы, да
рэвалюцыйны лад жыцця –
вуліцы, гарады. Толькі рэкі
захавалі свае назвы. Гэта раб
ілася з мэтай пазбавіць аўта
рытэту “старую” ўладу, а так
сама сцвердзіць у свядомасці
людзей новыя каштоўнасці і
арыенціры. У незалежнай Бе
ларусі  савецкая  манумен
тальная прапаганда працяг
вае сцвярджаць, што ўсё спа
койна – арыенціры, каштоў
насці застаюцца ранейшымі і
шлях ў будучыню нам дагэ
туль паказвае  Ільіч – з няз
меннай мятай кепкай у руцэ.

Паліна Качаткова

Допісы чытачоў рэдакцыя
“Свабоды” атрымлівае і праз
sms,  і праз электронную по
шту і праз сайт газеты ў сус
ветным  сеціве
(svabodaby.net). Прычым не
аднойчы мы пераконваліся,
што нашы віртуальныя чыта
чы і тыя, хто атрымлівае па
пяровую версію “Свабоды”,
складаюць розныя чытацкія
аўдыторыі. Гэта тлумачыцца
тым, што ў інтэрнэце мы ўяў
ляем цікавасць найперш сва
ёй  уласнай  інфармацыяй,
аналізам  і каментарамі, а ў
жывым  жыцці  выданне  за
патрабаванае цалкам, у тым
ліку і з перадрукамі з  іншых
крыніц, бо для многіх “Свабо
да” часцяком – адзіная газе
та, што дае поўную інфарма
цыю, якой не знойдзеш у да
ступных афіцыйных СМІ: на
БТ ці ў “Советской Белорус
сии”.

Праўда, бываюць і выклю
чэнні. Як на гэты раз, калі за
цікаўленасць  віртуальных
чытачоў  цалкам  супала  з
думкамі тых, хто чытае нас
на паперы. Гаворка ідзе пра
апытанне “Нашы беларускія
нацыянальныя каштоўнасці”,
старт якому мы далі ў папя
рэднім нумары “Свабоды”.

Да прыкладу, Вітальпра
цоўны з Наваполацку даслаў
нам sms наступнага зместу:
“Мова,  белчырвонабелы
сцяг, герб “Пагоня” – акурат
усё тое, што было выкрэсле
на з нашага жыцця пасля рэ
ферэндума 1995 году.. ”

Яшчэ некалькі чытачоў у
sms  называюць  галоўнай
каштоўнасцю  беларускую
мову, а Roland Garelik на сай
це  “Свабоды”  ўдакладняе:
“Мова сапраўдная, не сучас
ны варыянт”.

Яшчэ  адзін  наведнік  на
шай  старонкі  ў  інтэрнэце,
Вільгелм Магілеўскі, прапа
нуе свой адметны спіс нацы
янальных  каштоўнасцяў:
“Кніга “1000 страў з бульбы”,
чарка  і  шкварка,  і  ППРБ”.
Такім чынам, у нашым спісе
з’явіўся першы чалавек, пры
чым жывы.

Нарэшце, падвядзем вынік
яшчэ  адным  арыгінальным
smsпаведамленнем: “Наша

каштоўнасць – ВКЛ ад мора
да мора”. Аўтар – А.Страль
цоўКарвацкі. Некалькі гадоў
таму  ў  часе  статыстычнага
апытання насельніцтва Бела
русі Вялікае Княства Літоўс
кае  людзі  найчасцей  назы
валі ў якасці першай беларус
кай дзяржавы (ажно 35%).  І,
думаецца, не самая галоўная
вартасць  ВКЛ  для  нас  –  у
тым, што яно нейкі час было
“ад мора да мора”. У ВКЛ бе
ларусы разам з іншымі наро
дамі Еўропы прайшлі эпоху
Адраджэння  (якой тагачас
нае Вялікае Княства Маскоў
скае, між іншым, не ведала), і
стварылі  культуру,  якая
ўрэшце і зрабіла нас самас
тойнай нацыяй.

Наша апытанне працягва
ецца.  Дасылайце  адказы
электроннымі  лістамі  і  ка
ментарамі на сайт “Свабоды”,
а таксама – smsдопісамі на
нумар +37068742185. Не за
бывайцеся пра асобаў і пра
здабыткі  сучнаснасці  (калі,
натуральна, лічыце іх нацыя
нальнай каштоўнасцю).

На мінулым тыдні парада
ваў smsліст з Віцебску: “У на
шым  дзіцячым  садку  99  г.
Віцебска пасля таго, як «Сва
бода» з маім допісам дайшла
да  загадчыцы,  быў  вялікі
скандал. Тэрмінова сабралі
ўсіх работнікаў і «ўпраўлялі
мазгі». Але (!!!) афіцыйна за
явілі: цяпер у «Белую Русь» і
БРСМ уступаем толькі добра
ахвотна, не трэба пісаць у га
зеты. Дзякуй вам!!!”

І вам дзякуй. Аказваецца,
можам  нешта  змяняць  да
лепшага з дапамогай газеты.
Што да рэдакцыі, дык яна га
товая і надалей даваць сваю
плошчу вашым выказванням.
Заўважым, што перамены ў
сваім  дзіцячым  садку  наш
чытач дамогся цалкам анані
мна.  З  гледзішча  агульных
нормаў гэта не надта добра.
Але з гледзішча той сітуацыі
рэпрэсій  і  застрашанасці,
якая пануе ў шмат якіх пра
цоўных  ці  навучальных  ка
лектывах  Беларусі,  лічым,
цалкам  нармальна.  Абы  на
добрае выйшла.

Рэдактар

НАШЫ КАШТОЎНАСЦІ

Разбураны помнік Леніну ў
цэлафане. Жодзіна, верасень
2007 году, фота з архіву.

ПОЛЕ ЦУДАЎ У БЕЛАРУСІ Саюздрук

АЛЬБО СЕКЦЫЯ САТЫРЫ І ГУМАРУ

Як робяцца хваліЯКІЯ ПЕРСПЕКТЫВЫ Ў КРОСНАЎ?
ЗАСТАНУСЯ РАДЫЁПАТРЫЁТАМ…

На гэтым тыдні Радыё Па
лонія  завяршае  чарговы
конкурс для слухачоў. Слуха
чам  трэба  было  напісаць
твор на тэму “Перспектывы
радыёвяшчання на кароткіх
хвалях”. Аўтарам найбольш
цікавых лістоў абяцаюць па
дарункі.  Я  хоць  і  не  дзеля
конкурсу, але скарыстаю доб
рую тэму для разважання ў
сваім слухацкім дзённіку.

Дык якія ж перспектывы?
Адразу выкажу ўпэўненасць,
што  само  радыё  як  сродак
масавай інфармацыі нікуды
не  знікне.  Заўсёды  будуць
людзі, якія маюць “свабодныя

вушы”.  Кіроўцы  машынаў,
прадаўцы ў крамах, сядзель
цы ў розных там офісах, пен
сіянерыдамаседы.  У  гэтых
нашых “вушэй” заўсёды буд
зе попыт на інфармацыю і за
баўкі, а калі будзе попыт, дык
будзе і прапанова. Будзе ад
бывацца пагоня за якасцю гу
чання, за разнастайнасцю вы
бару станцыяў і праграм, за
магчымасцю праслухаць пат
рэбную перадачу з архіву, не
прывязваючыся да эфірнай
трансляцыі ў пэўны час. Таму
ёсць упэўненасць, што будзе
развівацца вяшчанне на FM
частаце, праз інтэрнэт і спа

дарожнік,  з  дапамогай  ка
бельных сетак, а можа быць,
і ў выглядзе аўдыёчасопісаў і
кніг. А што ж кароткія хвалі?
Думаю,  і  яны  цалкам  не
знікнуць. Толькі адбудзецца
істотная перамена. Як здары
лася з кроснамі? Калісьці яны
стаялі ў кожнай хаце,  і на  іх
ткалі дзеля штодзённых пат
рэбаў. Цяпер кросны стаяць
толькі ў майстэрнях маста
коў і дзівакіаматары выраб
ляюць на іх мастацкія творы.
Так  будзе  і  з  радыё  на  ка
роткіх  хвалях.  Застанецца
клуб  шаленцаўаматараў,
якія  сваімі  рукамі  будуць

збіраць прымачы ды рэтран
слятары, каб потым трымаць
кантакт у эфіры з аднадум
цамі з іншага кантыненту. І я,
бадай, застануся такім вось
радыёпатрыётам. Каб вы ве
далі,  як  файна  націснуць
кнопку, пакруціць колца  і –
зніадкуль  узнікаюць  гукі.
Вось нейкі шум і грукат, вось
музыка, спевы, вось твая род
ная мова, а вось французс
кая, кітайская... Няхай нічога
не  разумею,  але  ўсё  адно
прыемна. Не адзінока.

Сяржук Вітушка

Ці  не  зашмат  у  Беларусі
помнікаў Леніну? Ці месца ім
на галоўных плошчах нашых
гарадоў?  Такімі  “крамоль
нымі”  пытаннямі  (пра  што
піша ў гэтым нумары “Свабо
ды” наша аглядальніца Палі
на Качаткова – гл. стар.5) за
далася  дзяржаўная  газета
“Звязда”. Яна зрабіла невялі
кае апытанне на ленінскую
тэму:

“Уладзiмiр Дзялендзiк,
намеснiк старшынi Пастаян-
най камiсii па адукацыi, куль-
туры, навуцы i навукова-
тэхнiчным прагрэсе Палаты
прадстаўнiкоў Беларусi:

— Ленiн — не самая знака-
вая асоба для Беларусi, таму
няма патрэбы ў мностве
помнiкаў на тэрыторыi
краiны i ў тым, каб гэта iмя
часта сустракалася ў назвах
беларускiх вулiц. (...)

Галiна Перлiна, галоўны
архiтэктар праектаў АПМ
прадпрыемства «Мiнскпра-
ект»:

— Безумоўна, варта захо-
ўваць помнiкi там, дзе яны
ўжо сталi неад’емнай часткай
архiтэктурнага ансамбля —
як, скажам, на плошчы
Незалежнасцi ў Мiнску. Зусiм
iншая справа, калi такi помнiк
не да месца. Мы ў свой час
працавалi над цэнтральнай
часткай Нясвiжа, дык там
помнiк Ленiну ўжо лiтаральна
аказаўся на праезнай частцы,
пры гэтым ён не суадносiўся з

гiстарычным ансамблем
(тымi ж цудоўнымi гандлёвымi
радамi), можна сказаць,
шкодзiў яму. Такiя помнiкi, зра-
зумела, трэба дэманцiраваць
цi, калi ёсць у гэтым неабход-
насць для жыхароў горада,
пераносiць некуды —
адводзiць iм больш сцiплыя
тэрыторыi (…)

Наталля Маўродзiнава,
сакратар Мiнскага гарадскога
камiтэта БРСМ:

— Гiсторыю не варта пе-
рарабляць, да яе належыць
адносiцца з разуменнем, рабiць
адпаведныя высновы. Таму
важна, каб усе помнiкi, у  тым
лiку i помнiкi Ленiну,
заставалiся на сваiх месцах”.

Якое багацце думак і мер
каванняў! Асабліва расчуль
ваюць словы бээрэсэмаўкі.
Старэйшыя таварышы гато
выя да дэмантажу, а “прад
стаўніца  моладзі”  трымае
правільную лінію. Калі дэмак
ратыя ў Беларусі пераможа,
прапаную  не  разганяць
БРСМ. Упэўнены, гэта будуць
самыя  зацятыя  змагары  за
беларушчыну,  гістарычную
праўду  і  галоўныя  разбу
ральнікі савецкіх помнікаў.

А “Народная газета” рас
павяла  пра  вось  якую  эпа
хальную падзею ў культур
ным жыцці краіны.

“Старшыня Саюза пісьмен-
нікаў Беларусі Мікалай Чаргі-
нец уручыў дырэктару Нацыя-
нальнай бібліятэкі Беларусі

Раману Матульскаму дыплом
за ўклад у развіццё літарату-
ры і перадаў ад імя аб’яднання
Бібліятэку Саюза пісьменнікаў
Беларусі.

Такой бібліятэкі не мае ні
адна пісьменніцкая арганіза-
цыя ў блізкім замежжы. Ле-
тась было выдадзена каля 180
кніг беларускіх пісьменнікаў,
сярод якіх імёны і класікаў, і су-
часных аўтараў. У хуткім часе
з’явяцца кнігі Максіма Танка,
Івана Мележа, Петруся Броўкі,
Івана Шамякіна (…)

“У нас ужо ёсць дамоўле-
насць з выдавецтвам “Авер-
сэв” аб стварэнні біблятэкі
патрыятычнай літаратуры
для моладзі, — адзначыў Міка-
лай Чаргінец”. –- Саюзу
пісьменнікаў Беларусі неабход-
на навучыцца зарабляць. Ле-
тась нам удалося стварыць
літаратурны фонд, які выдаў
два падручнікі. Выдавецкая
дзейнасць літфонду можа
быць больш актыўнай, што
прынясе дадатковыя сродкі”.

Цікава, што гэта за патры
ятычная літаратура для мо
ладзі? Няйначай поўны збор
твораў Чаргінца  і Аўруціна.
Напэўна, на гэтым праекце
яны і збіраюцца вучыцца за
рабляць.  А  што  ж  не  паве
дамілі, дзе можна падпісацца?
Раптам у кнігарнях усё раз
мятуць... Не паведамілі, дарэ
чы, і пра лёс бібліятэкі, якую
разам з Саюзам беларускіх
пісьменнікаў  і  Літфондам

улады гвалтоўна выселілі з
Дому літаратараў. А там былі
ўнікальныя кнігі  з аўтогра
фамі згаданых вышэй класі
каў…

А вось цікавы званок чы
тача ў рэдыкцыю ўсё той жа
“Народнай газеты”.

“…патэлефанаваў ураджэ-
нец Нясвіжскага раёна, а зараз
жыхар Магілёва Генадзь Анто-
навіч Слабко і папрасіў не за-
быцца ўключыць у спіс цудаў
Беларусі Пятра Міронавіча
Машэрава. “Гэта выдатны ча-
лавек, які шмат зрабіў для Бе-
ларусі і вельмі добразычліва
трымаўся з простымі
людзьмі”, – расказаў Генадзь
Антонавіч.

Нагадваем, што прэтэн-
дэнтам на званне аднаго з сямі
цудаў Беларусі могуць быць не
толькі аб’екты прыроды і арх-
ітэктуры, але і культурныя
здабыткі, і значныя адкрыцці,
зробленыя на нашай зямлі ці яе
ўраджэнцам, і людзі, якія пакі-
нулі значны след у гісторыі на-
шай Айчыны”.

Я таксама хачу паўдзельн
ічаць у гэтай захапляльнай
акцыі. Уношу на галасаванне
імя кіраўніка РБ. Прыкласці
столькі сілаў, часу і нерваў на
знішчэнне таго, за што зма
галіся Скарына і Будны... Хіба
гэта не цуд?

Алесь Канюціч

Невядомая
Беларусь

СЦІЗОРЫК
НЕ МОДА ПАЧЫНАЕ ЗМЯНЯЦЦА, А САЦЫЯЛЬНЫ КЛІМАТ

Фотафакт

Стрэмкі

Гурт «Neuro Dubel» перамог у
намінацыі «Альбом году» і стаў
уладальнікам «Рок-кароны» на
цырымоніі ўганаравання най-
лепшых музыкаў «Рок-Карана-
цыя-2007». Мінск, 29 лютага
2008 году.

6 сакавіка 1944 году прэз
ідэнт Беларускай Цэнтраль
най Рады Радаслаў Астроўскі
падпісаў загад аб арганізацыі
Беларускай Краёвай Абаро
ны. Такім чынам было пача
тае фармаванне беларускіх
баявых адзінак на акупава
най немцамі тэрыторыі краі
ны. Усяго ў БКА было мабілі
завана  25  тысяч  чалавек,
створана 36 пяхотных і 6 са
пёрных батальёнаў. Задачай
БКА  была  абарона  мірнага
насельніцтва  ад  савецкіх
партызан. У першую чаргу га
ворка ішла пра людзей, заня
тых на вытворчасці, у гандлі і
ў  адукацыі.  Як  вядома,
школьных настаўнікаў, якія
працягвалі  вучыць  дзяцей
пад  акупацыяй,  партызаны
знішчалі першымі. Існуе мер
каванне, што калі б БКА была
створаная  на  год  раней,
тады, калі аналагічныя нацы
янальныя збройныя фарма
ванні  з’явіліся  ў  суседніх
краінах,  вялікае  колькасці
ахвяраў  сярод  мірнага  на
сельніцтва  можна  было  б
пазбегнуць.

8 сакавіка 1928 году пакі
нуў гэты свет першы прэзі
дэнт БНР Пётра Крэчэўскі. Ён
памёр у Празе, калі ўрад БНР
ужо некалькі  гадоў  існаваў
на  эміграцыі.  І  сёння  на
пражскіх Альшанскіх могіл
ках ёсць помнік Пётру Крэ
чэўскаму, ля якога штогод на
25 сакавіка збіраюцца тутэй
шыя беларусы і госці.

9 сакавіка 1883 году на
радзіўся  Францішак  Алях
новіч, беларускі драматург,
адзін са стваральнікаў нова
га нацыянальнага тэатру.

10 сакавіка 1864 году на
загад расійскага генералгу
бернатара Беларусі Мураўё
ва  быў  пакараны  смерцю
правадыр вызвольнага паў
стання Кастусь Каліноўскі.

10 сакавіка  1931  году
карнікі  НКВД  у  Мінску  вы
неслі  прысуд  беларускаму
паэту  Ўладзіміру  Жылку  —
пяць гадоў высылкі ў горад
Уржум Кіраўскай вобласці ў
Расіі. Такім чынам моцна хво
ры паэт быў адпраўлены за
тры тысячы кіламетраў, за па
лярнае кола, адкуль ужо не
вярнуўся ніколі.

Нядаўна на Літоўскай тэ
левізіі  адбыўся  невялічкі
скандал.  У  фінальным  кан
цэрце прэтэндэнтаў на ўдзел
у конкурсе Еўравізіі прымала
ўдзел адна дзяўчына – з не
благім голасам, мілым твары
кам,  але...  Бавіць  мяне  эў
фемізм “поўная жанчына”, —
поўная чым? Карацей, тоўс
ценькая была дзеўка. Але не
за гэта ёй перапала ад аднаго
з  сяброў  камісіі,  які  даўно
ўжо вядомы бязлітаснымі вы
казваннямі.  “Спяваеце  вы
добра, хто б пярэчыў, але, на
прамілы бог, — хто вас гэтак
апрануў? Вы хоць на сябе ў
люстэрка глядзелі?” Беднае
дзяўчо трымаласятрымалася,
а потым, як дзіця, разраўлося
перад усёй публікай ды тэле
камерамі...

Апранаха  была,  вядома,
адмысловая – расцягнуты да
каленяў чорны швэдар, які
выяўляў  і падкрэсліваў усе
акругласці ды пукатасці. З
пад  швэдра  тырчала  белая
шырокая  кашуля,  а  давяр
шалі ўбор боты з халявамі да
калена, нібыта пазычаныя ў
калгаснай  даяркі.  Бедная
прэтэндэнтка не магла даў
мецца, у чым яе віна – яе ж
стыліст вядомы апранаў, ды
цяпер  жа  ўсе  так  выгляда
юць!

І то праўда – яшчэ гадоў
пяцьшэсць таму ёй бы і сло
ва  ніхто  не  сказаў.  Што  ж
змянілася?

Нічога ў нашым жыцці не
адбываецца проста так, зніад
куль, без дай прычыны. Адбы
ваецца пацяпленне клімату –

і на поўначы з’яўляюцца ня
бачаныя  раней  расліны  ды
жывёлы. Ускочыла болька на
носе – дакопваешся, чаму, з
за чаго? – аказваецца,  гэта
на  мінулым  тыдні  на  цябе
начальнік накрычаў.

Як у той казачцы, дзе доў
га высвятляецца, чаму сцізо
рык  зламаўся  –  а  дык  то  ж
пані памерла і палац згарэў.

Успомнім, калі ўпершыню
стала прэстыжна выглядаць,
як у нас у вёсцы казалі, “ат
рахайлам”?  А  напрыканцы
60х – напачатку 70х гадоў
мінулага стагоддзя. Гэта, як
вядома,  эпоха  хіпі.  А  хіпі  –
гэта найперш пратэст, бунт
супраць “мяшчанства”, “бур
жуазіі”. Прэч з вашай гонкай
за багаццем, з вашымі гарні
турамі  і  гальштукамі,  з  ва
шым “добрым густам”!  І,  га
лоўнае, гэта быў сапраўдны
рэнесанс левых, камуністыч
ных  ідэй – рознага гатунку,
ад трацкізму да мааізму. Ну і,
вядома ж, ленінізму. Чэ Гева
ра, Кастра, “барбудас”, студэн
цкія рэвалюцыі 1968 году (ці
ж палезеш на барыкады ў ад
прасаванай сукенцы?). Быў
тады  такі  тэрмін  савецкай
прапаганды – “усё прагрэсіў
нае  чалавецтва”.  Гэта  якое
верыць  у  марксізм.  А  той
дзяліў  усіх  на  два  класы  –
пралетарыят  і  буржуазію.
Першы  –  добры,  другая  –
злачынная. І людзі дзеляцца
не на добрых і злых, дурных
і разумных, а – на багатых  і
бедных.  Бедны  –  значыць,
добры. Багаты – сволач. Бед
ным быць прэстыжна, бага

тым – заганна. І носьбіты ўсіх
маральных каштоўнасцяў –
“униженные  и  оскорблен
ные”.  І  сорамна,  ганебна
фарсіць у адпрасаваных гар
нітурах  і  шаўковых  сукнях,
калі ў Афрыцы дзеці галада
юць, а ў В’етнаме – вайна.

Гэтак вось “метад сцізоры
ка”  паказвае,  што  моду  на
парваныя джынсы спарадзілі
марксісты. Якія потым яе ж
зацята пераследавалі.

У наш час не проста мода
пачынае змяняцца, а сацы
яльны клімат. Багатым зноў
стала быць прэстыжна, а бед
ны – гэта “лузер”, няўдачнік.
Няма ўжо фільмаў пра “рабо
чыя дынастыі”. Героі і гераіні
серыялаў штохвіліны красу
юцца ў новых строях – і то не
камбінезоны і не ватоўкі. На
вуснах ва ўсіх “гламур”, а не
“дыктатура пралетарыяту”.
Каляровы  і проста “жоўты”
друк стракаціць рэпартажамі
і плёткамі з жыцця багатых.
Дзяўчынкі мараць стаць топ
мадэлямі, а не знатнымі тка
чыхамі. Рабочасялянскае па
ходжанне  –  не  перавага,  а
кляймо. Не “рабуй нарабава
нае” – а “рабі грошы”. “Баб
ло”.

Мода  на  абтрапаныя
джынсы яшчэ існуе, але яна
ўжо страціла падставу, грунт
пад  нагамі.  І  вымушана
знікнуць.

... А тая дзеўка вырашыла
– што б вы думалі? – падаць
у суд на свайго крытыка!

Відаць, тое, чым яна “по
ўная”, — далёка не розум.

Алег Аблажэй

ПАМІЖ «А» І «Б»
БЕЛАРУСКАЕ ТЭЛЕБАЧАННЕ ЗАПНУЛАСЯ НА ПАЎСЛОВЕ

Блакітны агеньчык

1 сакавіка адбыўся тэле-
мост паміж Ватыканам,
Мінскам і яшчэ васьмю гара-
дамі Еўропы, а таксама Паў-
ночнай і Паўдзённай Амерыкі.
Тэлемост “Еўропа і Амерыка
разам дзеля пабудовы цывілі-
зацыі і любові” быў прысвеча-
ны VІ-му Еўрапейскаму дню
студэнтаў.

Каталіцкі арцыкатэдраль-
ны сабор у беларускай сталі-
цы не змог умясціць усіх, хто
жадаў узяць удзел у незвычай-
най падзеі. Шмат вернікаў зас-
таліся перад саборам на
плошчы Свабоды і назіралі за
тэлемастом з дапамогаю вя-
лікага плазменнага экрана над
уваходам. (Яшчэ 9 экранаў былі
ўсталяваныя ўнутры храма.)
Нягледзячы на дождж і холад,
людзі не разыходзіліся цягам
трох з лішнім гадзінаў, пакуль
ішла трансляцыя з перакла-
дам.

Падчас яе Папа Рымскі Бене-
дыкт ХVI прамаўляў да мо-
ладзі на розных мовах. У пры-
ватнасці, ён сардэчна вітаў
мінскіх студэнтаў па-беларус-
ку.

У адказ Папу віталі на бела-
рускай мове мітрапаліт Тадэ-
вуш Кандрусевіч і малады сту-
дэнт Сяргей Рак.

Трансляцыя міжнароднага
тэлемаста  з  удзелам  Папы
Рымскага  Бенедыкта  ХVІ  –
падзея, сама па сабе, надзвы
чай важная.  І роля Беларус
кага тэлебачання ў пераадо
ленні  сённяшняй  штучнай
прорвы паміж   Беларуссю  і
Захадам магла стаць таксама
вельмі значнай. Магла, але,

па ўсім відаць, не стала…
Белтэлерадыёкампанія

вяла наўпроставую трансля
цыю  з  Мінска  на  Еўропу  і
Амерыку.

Тэлемост на тэму цывілі
зацыі і любові быў анансава
ны  1ым  каналам  БТ  да  яго
пачатку.  Дзякуючы  гэтаму,
вернікаў  з  Беларусі  змаглі

бачыць у эфіры іх адзінавер
цы ў Польшчы, Італіі,  Іспаніі,
Францыі, далёка за акіянам.

Але  ў  самой  Беларусі
трансляцыя ў жывым эфіры
не вялася. Пазней у інфарма
цыйных праграмах паказалі
толькі фрагменты запісу.

Атрымалася так, быццам
БТ  у  дадзеным  выпадку

цікавіў выключна… матэры
яльны бок справы. (Бо за тэ
летрансляцыю  замежныя
партнёры кампаніі, канечне
ж, заплацілі).

Некалі, адразу пасля таго,
як Тадэвуш Кандрусевіч стаў
мітрапалітам,  нядзельная
«Панарама» паказала інтэр
в’ю з ім. Кандрусевіч гаварыў
на добрай беларускай мове,
вядоўца, як заўсёды, задаваў
пытанні  выключна  парас
ійску. Сярод іншага, ён запы
таў, ці можа яго суразмоўца
пацвердзіць інфармацыю аб
магчымым візіце ў Беларусь
Папы  Рымскага  Бенедыкта
ХVІ? На што мітрапаліт далі
катна адказаў, што пра такую
інфармацыю ён чуў, але не
можа яе каментаваць, бо, на
колькі  вядома,  пакуль  не
было афіцыйнага запрашэн
ня.

1га  сакавіка,  на  завяр
шэнне  супольнай  імшы
мітрапаліт Тадэвуш Кандру
севіч  сказаў,  што  гэта  быў
першы віртуальны візіт у Бе
ларусь Папы Рымскага, але ён
спадзяецца і верыць, што Бе
недыкт  ХVI  у  сапраўднасці
ступіць на беларускую зямлю.

Паводзіны  БТ,  якое,  ска
заўшы «а», ніяк не асмельва
ецца  сказаць  «б»,  то  бок  –
выйсці з важнейшай падзеяй
апошніх  месяцаў  у  нацыя
нальны эфір, падказвае, што
на апошні варыянт застаецца
толькі спадзявацца.

А  1му  каналу,  найперш,
варта  было  б  навучыцца
вяшчаць пабеларуску.

Максім Пешка

Папа Рымскі Бенедыкт XVI на экране, усталяваным над увахо-
дам у Арцыкатэдральны сабор у Мінску, падчас тэлемаста з Ва-
тыканам і іншымі гарадамі свету. 1 сакавіка 2008 году. Фота га-
зеты «Свабода».

НАСТУПНЫ НУМАР “СВАБОДЫ” ВЫЙДЗЕ ПАСЛЯ ПЕРАПЫНКУ.


